


نارویجن یونین آف جنرل ورکرز کی ممبرشپ کا ایک نیا فائدہ وکیل کی انشورنس

یونین آف جنرل ورکرز  (Norsk Arbeidsmandsforbund, NAF) یکم ستمبر 2013 سے ممبران کیلئے ایک نیا، اجتماعی فائدہ، وکیل کی انشورنس ، متعارف کرا رہی ہے۔ اس کا مطلب یہ ہے کہ ممبر کی حیثیت سے اب آپ کو ضرورت پڑنے پر وکیل کی مدد مل سکے گی، نجی معاملات میں بھی۔ ممبر کے طور پر آپ کو پہلے ہی ملازمت کے معاملات میں LO کے وکیلوں سے قانونی مدد لینے کا حق حاصل ہے لیکن وکیل کی انشورنس کے ذریعے ممبران کو مزید یہ پیشکش حاصل ہوتی ہے کہ قانون کے  ان زیادہ تر شعبوں میں ان کیلئے مدد کے اخراجات ادا کیے جاتے ہیں جن میں ایک شخص کو ذاتی زندگی میں وکیل کی مدد درکار ہو سکتی ہے۔وکیل کی انشورنس HELP Forsikring AS  فراہم کرتی ہے جس کے اپنے عملے میں وکیل ہیں جو آپ کے رابطہ کرنے پر آپ کی مدد کیلئے تیار ہوتے ہیں۔ 

وکیل کی انشورنس ایک ایسی سکیم ہے جو یونین کے تمام ممبروں کیلئے ہے اور آپ کو سکیم میں شامل ہونے کیلئے کچھ کرنے کی ضرورت نہیں۔ اگست سے NAF  کی ممبرشپ کے تحت 53  کرونر ماہوار انشورنس پریمیئم میں کٹنے شروع ہو جائیں گے۔ انشورنس سکیم کے ذریعے وکیل کی خدمات استعمال کرنے پر دیگر کوئی اخراجات نہیں ہوتے۔

اگر آپ اپنی ممبرشپ کے تحت  وکیل کی انشورنس نہیں لینا چاہتے تو ضروری ہے کہ آپ جلد از جلد اور زیادہ سے زیادہ 15 جون  2013 تک خود کو اس سکیم سے  ریزرو (الگ) کرا لیں۔ اس کیلئے ڈاک میں ملنے والے بروشر کے آخری صفحے پر دیا گیا ریزرویشن فارم استعمال کریں۔ 

اگر آپ خود کو ریزرو نہیں کراتے تو آپ خود بخود انشورنس سکیم میں شامل ہو جائیں گے۔ تاہم یاد رکھیں کہ اگر آپ خود کو انشورنس سے ریزرو کرانے کا فیصلہ کرتے ہیں تو بعد میں قانونی مدد کی ضرورت پیش آنے پر آپ یہ انشورنس حاصل نہیں کر سکیں گے۔
وکیل کی انشورنس کرانے والے ممبران کو:
· ان معاملات میں وکیل کی مدد ملتی ہے:
· عائلی قانونی معاملات
· وراثت کے قانونی معاملات
· خریدوفروخت کے قانونی معاملات
· رئیل اسٹیٹ کے معاملات (رہائشگاہ کی خرید و فروخت نہیں)
· شناخت کی چوری
· پرائیویٹ ڈرائیونگ کے سلسلے میں ڈرائیونگ لائسنس کی ضبطی
· سال میں وکیل سے مشورے کے 15گھنٹے
· اگر کیس کا فیصلہ عدالتی نظام کے ذریعے ضروری ہوا تو  2  ملین کرونر تک قانونی اخراجات کی ادائیگی اس میں وکیل کے تمام اخراجات شامل ہیں یعنی مقدمے پر آپ کے اپنے اخراجات اور عدالت کے حکم پر  دوسرے فریق کے اخراجات کی ادائیگی بھی شامل ہے۔
· بطور ممبر آپ کو کوئی فیس (egenandel) ادا نہیں کرنی پڑتی۔ 
انشورنس ممبر، اس کی بیوی/شوہر/بغیر شادی کے پارٹنر اور والدین کے گھر میں رہنے والے20  سال سے کم عمر کے بچوں کیلئے ہے۔ افراد خانہ کے بیچ تنازعے کی صورت میں انشورنس کو وہ شخص استعمال کر سکے گا جو NAF کا ممبر ہے۔
انشورنس صرف ان کیسوں کیلئے ہے جن پر نارویجن قانون کا اطلاق ہوتا ہے اور جن کی سماعت نارویجن عدالتوں کے دائرہ اختیار میں ہے۔ انشورنس مترجم کے اخراجات ادا نہیں کرتی۔ 

